
DIAKEN
PLIGSTAAT
1.
Die amp van diaken word kragtens die Kerkorde van die Nederduitsch Her-vormde Kerk van Afrika, deur Ordereël 2 (Ampte), bepaal.
1.1
Ordereël 2 beskryf die ampte soos volg:


Ampte is gawes en dienste waardeur God mense wat Hy in en deur Christus verlos het, tot geloof in Hom bring.  Deur die ampte rus Hy die gelowiges toe vir hulle dienswerk in die wêreld en vir die opbou van die Kerk tot die werk-like eenheid in Christus ...

2.
Die volgende is 'n uittreksel uit hierdie Orde (paragraaf 2.4) wat spesifiek die amp van diaken toelig en wat as toerustingstuk gebruik moet word vir u diens-werk as diaken:

2.1
doen hulle dienswerk in ooreenstemming met die beloftes afgelê by beves-tiging en soos bepaal deur die Kerkorde

2.2
bestudeer gereeld die Bybel en dink na oor die aard en inhoud van die geloof aan die hand van die belydenisskrifte sodat hulle hulle taak behoorlik kan ver-rig

2.3 besoek maandeliks, of soos die kerkraad bepaal, al die gesinne en lidmate in die bepaalde wyk en samel offergawes in

2.4 bewys barmhartigheid aan lidmate in die gemeente en aan die gemeenskap

2.5 gee leiding en verleen hulp aan gelowiges om barmhartigheid te bewys

2.6 doen diens by die nagmaaltafel en erediens

2.7 sorg vir ordelikheid by die erediens

2.8 stel 'n voorbeeld aan die gemeente deur self
2.8.1 eredienste getrou by te woon en deel te neem aan die sakramente

2.8.2 huisgodsdiens te hou, die Woord van God ywerig te bestudeer en daarvolgens te lewe

2.8.3 diakens-, kerkraads-, gemeentevergaderings en gemeentelike byeenkomste by te woon.

1 Korintiërs 12: 27 en 28

Julle is die liggaam van Christus, en afsonderlik is elkeen lid daarvan.  En in die Kerk is daar mense aan wie God 'n bepaalde taak gegee het.  Ten eer-ste is daar apostels, ... dan is daar dié wat genadegawes ontvang het om mense gesond te maak, om hulp te verleen, ...
3.
ALGEMENE RIGLYNE VIR DIE VOLTOOIING VAN DIE OFFER-
GAWEBOEK

3.1 Die name van die wykslidmate moet voordat u begin met die huisbesoek, reeds in die offergaweboek ingeskryf word.  

3.2 Die name moet maandeliks in dieselfde volgorde ingeskryf word.

3.3 Nuwe intrekkers deur die jaar se name word onderaan bygevoeg en kan in die eerste maand van die volgende jaar, indien u dit so doen, in alfabetiese volgor-de geplaas word.

3.4 Tydens huisbesoek moet u sorg dra dat die offergawe deur uself, en nie die lidmaat nie, ingevul word.

3.5 Indien u 'n fout sou maak moet die lidmaat voluit by die verandering teken.  Let wel – deur net te parafeer is nie aanvaarbaar nie – u mag ook nie tippex gebruik om foute reg te maak nie.  

3.6 U moet u huisbesoek so beplan dat u tydens die afdra geleentheid (gewoonlik die tweede Woensdag van elke maand, of soos aangedui op die jaarprogram) u ingesamelde offergawes by die kassier afdra.
3.7 Geleentheid is vergun dat u nog tot die eerste Sondag na die formele afdra, by die kerk kan afdra.
3.8 Die geleentheid is ook daar dat u enige Sondag, sodra as wat u klaar gekollek-teer het, by die kerk kan afdra.  Indien dit egter na die geleentheid is soos in 3.7 hierbo na verwys, moet u asseblief met die kassier reël dat dié bewus is van die laat afdra.
3.9 Dit is belangrik om daarop te let dat die ingesamelde offergawes slegs verse-ker is vir sewe dae na die laaste datum aangeteken in die offergaweboek.  
3.10 Ten opsigte van tjeks deur lidmate uitgereik, die volgende:
3.10.1 Maak seker dat die tjek korrek uitgereik is – let veral op na tegniese korrekt-heid (datum, bedra, randwaarde en woorde dieselfde, handtekening, kruising van die tjek, ensovoorts).  Let wel – vooruitgedateerde tjeks, alhoewel nie wenslik nie, is aanvaarbaar.
3.10.2 Indien daar op die tjek veranderings aangebring word, moet die lidmaat voluit by die verandering teken.  'n Paraaf is onaanvaarbaar deur die bank.  
3.10.3 Skryf u wyknommer agter op elke tjek.  Dit sal opsporing vergemaklik indien daar dalk 'n probleem met die tjek by die bank ontstaan.
3.10.4 Alle gekruisde tjeks deur lidmate uitgereik, moet uitgemaak word aan:
Die Hervormde Gemeente ............................................

3.10.5 Kontant tjeks is aanvaarbaar.  Let op dat die tjek dan nie gekruis mag wees nie.

4.
Sien asseblief BYLAE A vir 'n praktiese voorbeeld van die voltooiing van die offergaweboek.


Die volgende definisies word ter toeligting hiernaas gemeld:

4.1
LEDETAL (kolom "C")



Verwys na die aantal mense (ouers en kinders) wat in die huis woon.  Kinders wat reeds aangeneem en voorgestel is, word onder hulle eie naam in die offer-gaweboek geskryf.  

4.2 LIDMAATTAL (kolom "D")

Verwys na die aantal lidmate (die ouers) in die huisgesin wat reeds aange-neem en voorgestel is (met ander woorde belydenis van geloof afgelê het).

4.3 TOTAAL (kolom "E")

Dié kolom is die somtotaal van alle kolomme met bedrae in en wat regs van dié kolom staan (kolomme F tot J).
4.4
OFFERGAWE (kolom "F")


Dié kolom word gebruik vir die offergawe soos deur die lidmaat aan die kerk gegee.
4.5
KOLOMME "G" TOT "J"


Dié kolomme is beskikbaar vir enige ADDISIONELE bydraes wat die lidmaat wil maak.  


Standaard kolomme wat gebruik kan word is


*
NHSV (Sustersvereniging)


*
Diakonie


*
Skulddelging


*
Basaar (indien daar 'n basaar is), vir kontantbydraes tot die basaar.


Indien daar (van tyd tot tyd) vir iets spesiaals geld gekollekteer word, word een van hierdie kolomme vir daardie doel aangewend.


Dit is baie belangrik dat wat ook al in kolomme "F" tot "J" ingesamel word, die somtotaal van hierdie kolomme in kolom "E" (totaal) opgetel sal word.  

4.6
HANDTEKENING (kolom "K")


Die lidmaat by wie gekollekteer is moet voluit teenoor sy/haar naam teken.

4.7 DATUM (kolom "L")

Die lidmaat by wie gekollekteer is moet die datum waarop hy/sy die boek geteken het, hier invul.  

BELANGRIK

5.
Indien 'n lidmaat na die tweede of derde besoek nie tuis is nie, moet die ouder-ling geraadpleeg word sodat 'n besoek saam met hom kan plaasvind.  Skryf dan "nie tuis nie" teenoor die lidmaat se naam en teken as diaken namens die lidmaat.  

6.
Dieselfde geld waar 'n lidmaat nie offergawe gee nie.  Skryf dan "geen by-drae" en laat die lidmaat dan die offergaweboek teken.  'n Rede vir die feit dat daar geen offergawe is nie is opsioneel en moet aan die ouderling bekend ge-maak word.  Al dra die lidmaat nie by nie, moet hy nogtans die boek teken.

7.
Indien 'n lidmaat sou verhuis of te sterwe kom, moet die lidmaat se besonder-hede vir een maand na die verhuising of afsterwe nog in die offergaweboek bly.  Skryf dan teenoor die lidmaat se naam "verhuis na Pietersburg" of "oor-lede – 12 Januarie 2000" en teken as diaken die boek.  

8.
Alle kolomme ("C" tot "J") moet afwaarts ook opgetel en ingeskryf word.  Die totale moet dus afwaarts en dwars balanseer.  

